Tabell B-k
Inntektsgarantiordning. Kommunane
Inntektsgarantiordninga (INGAR) skal sikre at ingen kommunar har ein berekna vekst i rammetilskotet frå eit år til det neste som er lågare enn 300 kroner per innbyggjar under berekna vekst på landsbasis, før finansiering av sjølve ordninga. Ordninga blir finansiert ved eit likt trekk per innbyggjar frå alle landets kommunar. 
Inntektsgarantiordninga ser på den totale endringa i rammetilskotet. Kommunar med låg vekst i rammetilskotet vil med INGAR få kompensasjon uavhengig av om den låge veksten skyldast innlemming av øyremerka tilskot, systemendringar, nedgang i folketalet, endringar i regionalpolitiske tilskot, endringar i kriteriedata eller andre forhold. 
Endringar i inntektsutjamnande trekk/tilskot som følgje av endra skatteutjamning eller skatteinngang blir ikkje kompensert gjennom inntektsgarantiordninga. Endringar i skjønnstilskotet, veksttilskotet eller saker med særskild fordeling (tabell C-k) blir heller ikkje kompensert gjennom INGAR, sidan dette er tilskot som blir gitt til særskilde formål eller i ein tidsavgrensa periode.

Inntektsgarantiordninga for 2011 blir berekna med utgangspunkt i rammetilskotet til kommunane etter revidert nasjonalbudsjett 2010. Dette rammetilskotet blir korrigert for skjønnstilskot i 2010, saker med særskilt fordeling i 2010 (saker i tabell C-k), veksttilskotet i 2010, korreksjonar og inngåande/utgåande fordeling av tilskot som blir innlemma/ trekt ut av inntektssystemet i 2011. Rammetilskotet til kommunane i 2011 blir tilsvarande korrigert for skjønnstilskot i 2011, saker med særskilt fordeling i 2011 og veksttilskotet i 2011. Deretter blir den korrigerte veksten frå 2010 til 2011 berekna, på landsbasis og for kvar enkelt kommune. 
Den korrigerte veksten på landsbasis frå 2010 til 2011 er på 3 035 kroner per innbyggjar. Dersom ein kommune har ein korrigert vekst i rammetilskotet som er lågare enn 2 735 kroner per innbyggjar, får kommunen tilskot gjennom inntektsgarantiordninga tilsvarande differansen mellom egen vekst i rammetilskotet, og ein vekst på 2 735 kroner per innbyggjar. I tillegg må alle kommunar vere med på å finansiere INGAR, gjennom eit trekk i innbyggjartilskotet. INGAR blir berekna på grunnlag av innbyggjartal per 1. juli 2010.
Kolonne 1 – Rammetilskot 2010
Kolonne 1 viser rammetilskot til kommunane etter revidert nasjonalbudsjett 2010. 
Kolonne 2 – Skjønnstilskot 2010
Kolonne 2 viser skjønn fordelt av fylkesmannen for 2010.
Kolonne 3 – Saker med særskild fordeling 2010
Kolonne 3 viser fordelinga av 5 enkeltsaker med særskild fordeling i 2010. Fordelinga i kolonnen er ytterlegare dokumentert i tabell C-k i Grønt hefte 2010.
Kolonne 4 – Veksttilskot 2010
Kolonne 4 viser veksttilskotet i 2010. Tilskotet er dokumentert i tabell D-k i Grønt hefte 2010.
Kolonne 5 – Fordeling øyremerka tilskot til barnehagar i 2010
I 2011 blir driftstilskot til barnehagar, skjønnsmidlar til barnehagar og tilskot til barn med nedsett funksjonsevne i barnehage innlemma i kommunane sitt rammetilskot. Samla rammetilskot i 2010 blir korrigert for fordelinga i 2010 i utrekninga av inntektsgarantitilskotet i 2011. Kolonne 5 viser eit anslag på fordelinga av dei øyremerka tilskota til barnehagar i 2010. 

Kolonne 6 – Fordeling øyremerkt tilskot til krisesenter i 2010

Lova om kommunale krisesentertilbod blei gjort gjeldande frå 1. januar 2010. Som ei overgangsordning blei det øyremerkte tilskotet til drift av krisesenter ført vidare i 2010, samstundes som løyvinga blei styrkt med 64 mill. kroner. 19 mill. kroner er ei eingongsløyving som skal kompensere for meirkostnader i overgangsåret, medan 45 mill. kroner skal vere med på å gje ei varig betring av tilbodet. Om lag 238 mill. kroner er lagt inn i rammetilskotet i 2011. Kolonne 6 viser fordelinga av det øyremerkte tilskotet til krisesenter i 2010, og rammetilskotet i 2010 blir korrigert for denne fordelinga i utrekninga av inntektsgarantiordninga i 2011. 

Kolonne 7 – Inngåande fordeling tilskot til minoritetsspråklege elevar

Kolonne 7 viser fordelinga av midlar til særskilt norskopplæring, tospråklig opplæring og morsmålsopplæring i 2010. Midlane blei innlemma i kommunane sitt rammetilskot frå og med 1. januar 2007, og har i åra 2007 til 2010 vore fordelt med særskild fordeling i inntektssystemet. Frå og med 2011 blir midla fordelt på ordinær måte gjennom kostnadsnøkkelen i inntektssystemet. Rammetilskotet for 2011 blir korrigert for fordelinga i 2010 i utrekninga av inntektsgarantiordninga i 2011. 

Kolonne 8 – Summen av 9 korreksjonar i 2011
Kolonne 8 viser summen av ni endringar i rammetilskotet i 2011 som det blir korrigert for i berekninga av inntektsgarantiordninga for 2011. Dette er innlemmingar av øyremerka tilskot, avvikling av hovudstadstilskotet på kap. 572 og andre korreksjonar i inntektssystemet 2011. 
Hovudstadstilskotet vart i 2010 gjeve til Oslo som fylkeskommune, over kapittel 572, post 65. I 2011 blir dette tilskotet avvikla, og det blir i staden oppretta eit storbytilskot til dei 4 største kommunane på kap. 571, post 67. Rammetilskotet til Oslo kommune blir korrigert for denne endringa, slik at det blir teke omsyn til dette i utrekninga av inntektsgarantiordninga til kommunane i 2011. Korreksjonane, bortsett frå avvikling av hovudstadstilskotet, er gjort etter kostnadsnøkkelen. For tall på den enkelte kommune multipliserast beløpet med kommunen sin del av berekna utgiftsbehov, sjå tabell E-k kol.30 ).  
	Korreksjonar i 2011
(beløp i 2010-kroner)
	(1000 kr)

	Korreksjonar fordelt etter kostnadsnøkkel:
	

	Barnehage – foreldrebetaling
	255 837

	Barnehage – likeverdig behandling
	89 981

	Fysioterapi – behandling i utlandet
	21 492

	Økt tal på elevar i statlege/private skular
	-26 956

	Heilårseffekt auka timetall og gratis leksehjelp
	346 584

	Heilårseffekt rett til skuleskyss for funksjonshemma til og frå SFO
	10 220

	Portoutgifter
	-17 510

	Bustøtte 
	-44 000

	Korreksjon for Oslo:
	

	Hovudstadstilskotet på kap. 572 blir avvikla 
	353 210

	Sum 9 endringar 
	988 857


Tabellen over gir ein oversikt over dei ulike sakane det blir korrigert for i 2011. Merk at beløpa er i 2010-kroner, mens sjølve innlemmingane/uttrekka er i 2011-kroner. Under er ein kort omtale av dei ulike sakane (med beløp i 2011-kroner). For nærare omtale av endringane, sjå Prop. 1 S (2010–2011).
· I 2011 blir driftstilskot til barnehagar, skjønnsmidlar til barnehagar og tilskot til barn med nedsett funksjonsevne i barnehage innlemma i kommunane sitt rammetilskot. Det er i tillegg løyvd 92,5 mill. kroner til opptrapping av likeverdig behandling av ikkje-kommunale barnehagar, samt 263 mill. kroner til vidareføring av nominell maksimalpris for foreldrebetaling i barnehagen. Samla blir det overført om lag 28 mrd. kroner til kommunane sitt rammetilskot.


· Stortinget har gjort vedtak om at pasientar skal få rett til refusjon av utgifter til helsehjelp i andre EØS-land etter føresegner fastsett av Helse- og omsorgsdepartementet. Det skal etablerast ei ny refusjonsordning som Helsedirektoratet (HELFO) skal administrere. Refusjonsordninga kan ikkje tre i kraft før ein har klar ei forskrift med føresegner om ordninga. Ein tek sikte på at ordninga kan tre i kraft 1. januar 2011. Samstundes blir folketrygda sitt bidrag over kap. 2790, post 70 til fysioterapi i utlandet avvikla. Sidan tidspunktet for avvikling var usikkert, blei 8 mill. kroner overført frå kap. 2790, post 70, til kommunane sitt rammetilskot ved behandlinga av statsbudsjettet for 2010, jf. Prop. 1 S (2009–2010) for Kommunal- og regionaldepartementet. Avviklingspunktet er seinare utsett, mest sannsynleg til 1. januar 2011, og dei resterande midla som staten/folketrygda har brukt på ordninga, blir foreslått lagt inn rammetilskotet for 2011. I 2009 var folketrygda sine utgifter til fysioterapibehandling i utlandet om lag 28,9 mill. kroner. Det blir gjort framlegg om å flytte 22,1 mill. kroner frå kap. 2790, post 70 til kommunane sitt rammetilskot. Totalt overført beløp til kommuneramma i 2011 er like stort som utgiftene til fysioterapibehandling i utlandet i 2009, prisjustert. Samla beløp til kommunane er på vel 30 mill. kroner.

· Som følgje av at elevtalet i statlege og private skular aukar er kommunane sitt rammetilskot redusert med 27,7 mill. kroner.


· Frå 1. august 2010 er skuleeigarane lovpålagt å tilby leksehjelp til elevar på 1.–4. årstrinn. I 2011 blir kommunane kompensert for heilårseffekten av tiltaket, og det blir difor lagt inn om lag 93 mill. kroner i kommunane sitt rammetilskot.  Frå og med hausten 2010 er talet på undervisningstimar i grunnskulen utvida med ein time. Kommunesektoren blir kompensert for heilårseffekten av tiltaket, og det er lagt inn om lag 263 mill. kroner i budsjettet for 2011.


· Frå 1. august 2010 er det innført rett til skuleskyss for funksjonshemma til og frå SFO i skuleåret. For kommunane er heilårseffekten av tiltaket om lag 18 mill. kroner. Det vart lagt inn 7,5 mill. kroner til tiltaket i RNB 2010.  I budsjettet for 2011 blir kommunane kompensert for meirkostnadene knytt til innføringa av retten, og det er lagt inn 10,5 mill. kroner i kommunane sitt rammetilskot.


· I 2009 blei det innført eit nytt regelverk for den statlege bustøtta som gir innsparingar på kommunane sitt sosialhjelpsbudsjett og kommunale bustøtteordningar. Som for 2009 og 2010 vil det også i budsjettet for 2011 bli gjort eit uttrekk frå kommunane sitt rammetilskot. I 2011 blir 45,2 mill. kroner trekt ut frå rammetilskotet. 


· Frå og med 2011 blir gjeldande ordning med refusjon av portoutgifter frå kommunane til staten ved utsending av skatteoppgjer oppheva. Rammetilskotet blir derfor redusert med 18 mill. kroner. 
Kolonne 9 – Korrigert rammetilskot 2010
Kolonne 9 viser korrigert rammetilskot for 2010. Kolonnen er summen av kolonne 1, 5, 6, 7 og 8, minus kolonnane 2, 3 og 4. Kolonnen er grunnlag for berekning av absolutt korrigert vekst frå 2010 til 2011. 
Kolonne 10 – Rammetilskot 2011 (før INGAR)
Kolonne 10 viser rammetilskot til kommunane i 2011, før berekning av inntektsgarantiordninga. 
Kolonne 11 – Skjønnstilskot 2011 
Kolonne 11 viser skjønn fordelt av fylkesmannen og 400 mill. kroner fordelt av Kommunal- og regionaldepartementet for 2011 (jf. tabell 1-k, kol. 7 og 8). Kolonnen inneheld ikkje ufordelt skjønn m.m. Skjønnstilskot inngår ikkje i berekninga av inntektsgarantiordninga, og må trekkast ut av rammetilskotet for 2011 i berekninga av INGAR.
Kolonne 12 – Saker med særskild fordeling 2011
Kolonne 12 viser fordelinga av 5 enkeltsakar med særskild fordeling. Sakar som ligg i tabell C-k skal ikkje inngå i bereknings av inntektsgarantiordninga, og rammetilskotet for 2011 må korrigerast for dette. Fordelinga i kolonne 12 er ytterligare dokumentert i tabell C-k.
Kolonne 13 – Veksttilskot 2011
Kolonne 10 viser veksttilskotet i 2011 (jf. tabell 1-k, kol. 5). Veksttilskotet inngår ikkje i INGAR, og må korrigerast ut av rammetilskotet for 2011 før berekning av INGAR.
Kolonne 14 – Korrigert rammetilskot 2011
Kolonne 14 viser rammetilskotet til kommunane i 2011, korrigert for skjønnstilskot i 2011, saker med særskilt fordeling i 2011 og veksttilskot i 2011. Kolonnen er kolonne 10 minus kolonnane 11–13.
Kolonne 15 – Absolutt korrigert vekst 2010-2011 (i 1000 kr)
Kolonne 12 viser absolutt korrigert vekst i rammetilskotet til kommunane frå 2010 til 2011. Veksten er vist i 1000 kroner. Kolonnen er kolonne 14 minus kolonne 9.
Kolonne 16 – Absolutt korrigert vekst 2010-2011 (kr pr. innb.)

Kolonne 15 viser absolutt korrigert vekst i rammetilskotet til kommunane frå 2010 til 2011. Veksten er vist i kroner per innbyggjar, og er berekna med utgangspunkt i innbyggjartal per 1. juli 2010. Landsgjennomsnittlig vekst er 3 035 kroner per innbyggjar. Dette gir ei vekstgrense for å få inntektsgarantitilskot i 2011 på 2 735 kroner per innbyggjar (3 035 - 300 = 2 735).
Kolonne 17 – Inntektsgarantitilskot før finansiering (kr pr. innb.)

Kolonne 16 viser inntektsgarantiordninga for 2011 i kroner per innbyggjar, før finansiering av sjølve ordninga. Kommunar som har ein vekst i rammetilskotet (absolutt korrigert vekst) som er lågare enn 2 735 kroner per innbyggjar blir kompensert opp til denne vekstgrensa. 
Kolonne 18 – Inntektsgarantitilskot 2011 (kr pr. innb.)

Kolonne 17 viser nettoeffekten av inntektsgarantiordninga i kroner per innbyggjar, altså INGAR inkludert finansiering. Sidan INGAR er ei omfordelingsordning, er alle kommunane med på å finansiere tilskotet med eit likt beløp per innbyggjar. I 2011 er finansieringa 147 kroner per innbyggjar
Kolonne 19 – Inntektsgarantitilskot 2011 (1 000 kr)

Kolonne 18 viser inntektsgarantiordninga i 2011 i 1 000 kroner. Kolonnen er lik  kolonne 17  multiplisert med innbyggjartal per 1. juli 2010 (sjå tabell F-k, kolonne 2). Talet på inntektsgarantiordninga blir nytta vidare i tabell 2-k, kolonne 5.

